Obrazloženje
Korigovanog zahtjeva Ureda koordinatora za reformu javne uprave za dodjelu sredstava iz budžeta za 2019. godinu u okviru gornje granice rashoda
U skladu sa Instrukcijom sa uputama za pripremu zahtjeva za dodjelu sredstava iz budžeta za 2019. godinu broj: 05-16-2-6735-1/18 od 04.07.2018. godine  i uputama datim na sastanku održanom 11.09.2018. godine sa predstavnicima Ministarstva finansija i trezora BiH  pripremljen je Zahtjev Ureda koordinatora za reformu javne uprave za dodjelu sredstava iz budžeta za 2019. godinu u okviru gornje granice rashoda, a koja iznosi 1.443.000 KM.
Rashodi namijenjeni za neposrednu potrošnju institucije su planirani u iznosu od 1.293.000 KM, dok su  rashodi za finansiranje projekata iz oblasti reforme javne uprave u BiH odnosno za implementaciju mjera i aktivnosti definisanih Strategijom reforme javne uprave planirani u iznosu od 150.000 KM i obuhvataju sredstva podrške Vijeća ministara BiH reformskom procesu javne uprave u BiH.
Planirana sredstva u iznosu od 1.443.000 KM  u okviru gornje granice rashoda  raspoređena su na sljedeći način:
1.  Sredstva za  Bruto plate i naknade - konto 611100 su planirana u iznosu od 978.000 KM za 37 uposlenih. Projekcija bruto plata se temelji na osnovici od 475,69 KM, u skladu sa Odlukom o visini osnovice za obračun plate koju je usvojilo Vijeće ministara BiH i na stvarnim prosječnim stopama poreza i doprinosa na plate po uposlenom. Sredstva za bruto plate i naknade su u odnosu na 2018. godinu veća za 3.000 KM zbog troškova nastalih radi povećanja radnog staža zaposlenih.
2.   Sredstva za Naknade troškova zaposlenih - konto 611200 su planirana u iznosu od 152.000 KM za 37 zaposlenih u 2019. godini. 
Projekcija naknada za topli obrok se temelji na iznosu od 6 KM po radnom danu,  a u skladu sa Odlukom o visini toplog obroka koju je usvojilo Vijeće  ministara BiH.

Projekcija naknada za regres se temelji na iznosu od 300 KM za sve zaposlene, a u skladu sa Odlukom Vijeća ministara BiH o visini regresa.
Planirane su naknade za otpremninu zbog odlaska u penziju za jednog zaposenika u iznosu od 8.000 KM, kao i naknade za jubilarne naknade te naknade za pomoć u slučaju 
smrti i naknade za pomoć u slučaju teže invalidnosti.
Prilikom planiranja sredstava za ostale naknade primijenjene su odredbe Zakona o platama i naknadama uposlenih u Institucijama BiH u dijelu koji se odnosi na naknade uposlenih, kao i ostali važeći propisi koji se odnose na naknade.
3.   Sredstva za Putne troškove – konto 613100  su planirana u iznosu od 22.000 KM radi službenog odlaska zaposlenih na radne sastanke i druge skupove u zemlji i inostranstvu.

Napominjemo da Ured koordinatora za reformu javne uprave vrši koordinaciju svih aktivnosti institucija na svim upravnim nivoima u BiH u procesu provođenja  reforme javne uprave u BiH, te stoga veliki dio svojih  aktivnosti obavlja van sjedišta Ureda odnosno u sjedištima organa izvršne i zakonodavne vlasti entiteta i Distrikta Brčko BiH. Pored navedenog, Ured koordinatora, takođe, ima obavezu da prisustvuje sastancima, seminarima i drugim vidovima edukacije koji se održavaju na prostoru zemalja Evropske unije u cilju unapređenja i razvoja javne uprave u BiH u skladu sa standardima i principima Evropske unije. Sredstva za ove namjene su i planirana u skladu sa Odlukom o visini dnevnica za službena putovanja zaposlenih u institucijama BiH.
Plan putovanja za 2019. godinu
	Red.br.
	Vrsta rashoda
	Planirani iznos (KM)

	Obrazloženje

	1.
	Putovanje lična vozila u zemlji
	1.000
	S obzirom da Ured koordinatora ima na raspolaganju samo dva službena vozila koja su nedovoljna za prevoz  zaposlenih prilikom održavanja sjednica Upravnog odbora Fonda za RJU i sastanaka nadzornih i implentacionih timova i drugih radnih tijela van Sarajeva, neophodno je za ove namjene koristiti vlastita vozila. Sredstva za ove namjene su planirana za 12 odlazaka vlastitim vozilom na naprijed navedene sjednice i sastanke. 

	2.
	Troškovi smještaja za službena putovanja u zemlji

	2.000
	Sredstva su planirana za 5 sastanaka implementacionih tijela iz oblasti reforme javne uprave za koje se planira da će trajati 2 dana, a kojima prisustvuju po dva predstavnika iz Ureda koordinatora.

	3.
	Troškovi dnevnica u zemlji
	3.000

	Troškovi su planirani za 160 dnevnica, odnosno po 13 dnevnica mjesečno, a radi prisustva sastancima Upravnog odbora Fonda za RJU,  sastancima nadzornih i implementacionih timova iz 6 reformskih oblasti i sastancima međuinstitucionalnih radnih grupa radi pripreme i implementacije novog strateškog okvira za reformu javne uprave.

	4.
	Putarina u zemlji
	1000
	Sredstva su planirana za troškove putarine vezano za službena putovanja radi održavanja sjednica Upravnog odbora Fonda za RJU, nadzornih i implementacionih timova i drugih radnih tijela iz oblasti reforme javne uprave.


	5.
	Troškovi prevoza u inostranstvu javnim sredstvima
	4.000
	Sredstva su planirana za kupovinu dvije avionske karte radi prisustva konferencijama iz oblasti reforme javne uprave, a čije održavanje je planirano u inostranstvu. 


	6.
	Troškovi smještaja za službena putovanja u inostranstvu
	4.000
	Sredstva su planirana za troškove smještaja radi prisustva višednevnim konferencijama iz oblasti reforme javne uprave, a čije održavanje je planirano u inostranstvu.


	7.
	Troškovi dnevnica u inostranstvu
	7.000
	Ovi troškovi su planirani za 60 dnevnica čiji je prosječni iznos 130 KM, a radi prisustva sastancima, seminarima i drugim vidovima edukacije koji se održavaju u inostranstvu.



	
	U K U P N O
	22.000

	


4.  Izdaci poštanskih i telefonskih usluga – konto 613200  su planirani u ukupnom iznosu od 21.000 KM. 
Sredstva za fiksne telefone su planirana u iznosu od 9.000 KM, a što je u skladu sa Pravilnikom  Vijeća ministara BiH o korištenju telefona („Sl.glasnik BiH“, broj 26/14), odnosno 20 KM mjesečno po zaposlenom, što je, po našem mišljenju, zaista krajnje racionalno uzimajući u obzir činjenicu da zaposleni  isključujući koordinatora, zamjenika koordinatora, vozače i tehničkog sekretara koordinatora i zamjenika koordinatora nemaju pravo na troškove mobilne telefonije. 
Sredstva za mobilne telefone su planirana u iznosu od 5.000 KM, a što je u skladu sa Pravilnikom  Vijeća ministara BiH o korištenju telefona ( „Sl.glasnik BiH“ , broj 26/14). 

Sredstva za internet su planirana u iznosu od 5.000 KM, u skladu sa stvarnim potrebama za ove namjene, a na osnovu zaključenih ugovora sa pružaocima internet usluga.

Izdaci za poštanske usluge su planirani u iznosu od 2.000 KM. Kod planiranja ovih troškova uzet je u obzir planirani obim aktivnosti Ureda koordinatora u 2019. godini. 
5.    Potrebna sredstva za nabavku materijala – konto 613400 su planirana u iznosu od 16.000 KM imajući u vidu broj zaposlenih i obim planiranih aktivnosti i zadataka Ureda u 2019. godini. 
6.   Izdaci za usluge prevoza i goriva – konto 613500  su planirani u iznosu od  15.000 KM.  Sredstva za ove namjene su planirana na bazi dosadašnjeg iskustva potrošnje i nestabilnog kretanja cijene nafte i naftnih derivata, takođe i povećanje cijena goriva za akcize i cijne nafte na  svjetskom tržištu. Takođe je došlo do promjene Pravilnika o načinu korištenja službenih vozila i privatnih vozila u službene svrhe, broj 03-02-2-131-1/18 od 19.07.2018. godine. Takođe ova sredstva su planirana i za registraciju službenih vozila.
7.   Sredstva za Unajmljivanje imovine i opreme - konto 613600 su planirana u iznosu od  6.000 KM. 
Uredu koordinatora za reformu javne uprave Odlukom Vijeća ministara Bosne i Hercegovine dodjeljeno je jedno parking mjesto u objektu Union Banka u ulici Dubrovačka 6 u Sarajevu. S obzirom na broj vozila sa kojima  raspolaže Ured koordinatora za reformu javne uprave, te na obim i složenst poslova koje obavlja u skladu sa svojim nadležnostima, na ovoj poziciji planirana su sredstva za rezervaciju jednog parking uz naknadu u iznosu od 6.000 KM i jednog parking mjesta bez naknade na period od godinu dana u ulici Danijela Ozme, koja se nalazi u neposrednoj blizini.
8.  Izdaci za tekuće održavanje – konto 613700  su planirani u iznosu od 19.000 KM, i to za troškove servisiranja i opravke službenih vozila i sredstava za održavanje i servisiranje računske i druge opreme zbog njene dotrajalosti. 
Naime, Ured koordinatora do sada nije izvršitio veću nabavku i zamijenio svu staru računsku opremu, ta stara oprema se mora redovno servisirati i održavati.

Dosta računara, tačnije 15 komada, od čega se dobar broj njih i dan danas koristi, nabavljeni su 2008. godine, a radi se o računarima DELL OptiPlex 755, čija je konfiguracija još davno zastarjela, a to su stari Intel Core2Duo procesori, DDR2 memorija (DDR4 je standard trenutno), uz koji su nabavljeni i davno prevaziđeni monitori od samo 17'' veličine, TFT LCD standard, dakle, nisu čak ni wide formata. 

Dosta računara je potrebno servisirati i često se dešava da dođe do nekog hardverskog kvara, koji se može riješiti samo sa zamjenom neispravne komponente, npr. napojna jedinica, radna memorija (RAM), hard disk, itd. Naša institucija mora predvidjeti ove kvarova, te planirati sredstva za godišnje održavanje kroz Ugovor o održavanju opreme koji se sklopi sa najpovoljnijim ponuđačem u skladu sa zakonom o javnim nabavkama. 
Sredstva za održavanje opreme se odnose i na printere i fax uređaje. Da bi  Ured koordinatora neometano funkcionisao, potrebno je redovno servisirati kopir aparate, koji se jako mnogo koriste, što za kopiranje, što sa printanje obimnih izvještaja, tenderskih dokumentacija i sl. 
Ured koordinatora raspolaže i sa dva službena auta, jedno auto je nabavljeno 2008. godine i zahtjeva redovno održavanje i servise, a  drugo službeno auto je Ured kordinatora dobio putem donacije od strane GIZ-a, godina proizvodnje 2010, za koje takođe treba planirati sredstva za njegovo održavanje.

10.  Izdaci za osiguranje, bankarske usluge i platni promet – konto 613800 su planirani u iznosu od 4.000 KM, a obuhvataju troškove osiguranja motornih vozila i troškove osiguranja zaposlenih na službenom putu. Ovi izdaci su planirani u iznosu većem za 1.000 KM u odnosu na 2018. godinu, a na bazi iskustvene potrošnje u ranijem periodu i očekivanih većih troškova kasko osiguranja motornih vozila u 2019. godini. 
11.   Sredstva za Ugovorene i druge posebne usluge – konto 613900  planirana su u ukupnom iznosu od 203.000 KM.
Navedena sredstva obuhvataju sredstva koja izdvaja Vijeće ministara u skladu sa svojom Odlukom u iznosu od 150.000 KM godišnje, a koja služe za finansiranje projekata iz oblasti reforme javne uprave u BiH odnosno za implementaciju mjera i aktivnosti definisanih Strategijom reforme javne uprave, a planirana su na poziciji  613 939 – Ostale stručne usluge. 
Za usluge štampanja publikacija iz oblasti reforme javne uprave planirano je 3.000 KM 
Kako bi unaprijedlili viljivost reforme javne uprave u cijelokupnoj janosti te  informisali građane o nužnim promjenama koje nosi RJU, Ured koordinatora će i u narednoj godini provesti niz komunikacijskih aktinosti, a između ostalih i štampanje lifleta i brošura. 

Za usluge javnog informisanja i odnosa s javnošću u 2018. godini planirano je 15.000 KM. Ova sredstva su potrebna za troškove provođenja planiranih  tenderskih procedura za nabavku konsultantskih usluga radi realizacije projekata iz oblasti  reforme javne uprave, a u skladu sa Zakonom o javnim nabavkama u BiH, što podrazumijeva veliki broj objava u službenom glasniku BiH i dnevnim listovima. Pored navedenog Ured koordinatora ima i troškove pretplate na štampane i druge medije, te su iz navedenih razloga i planirana sredstva za usluge javnog informisanja i odnosa s javnošću u navedenom iznosu. 
Usluge reprezentacije su planirane u iznosu od svega 4.000 KM, a što je u skladu sa Pravilnikom Vijeća ministara BiH o korištenju sredstava za reprezentaciju („Sl.glasnik BiH“ , broj 26/14). Napominjemo da su ova sredstva nedovoljna s obzirom da Ured koordinatora vrši poslove koordinacije u oblasti reforme javne uprave sa svim upravnim nivoima u BiH, te da sarađuje i održava sastanke, seminare, konferencije i druge skupove sa međunarodnim organizacijama, donatorima, nevladinim organizacijama i drugim strukturama radi obavljanja poslova iz svoje nadležnosti.
Usluge održavanja  konvencija i obrazovanja su planirane u iznosu od 5.000 KM ova sredstva su namjenjena za troškove održavanja sastanaka međuinstitucionalnih radnih grupa, pripreme i implementacije novog strateškog i operativnog okvira za reformu javne uprave i radi novih aktivnosti i troškova u odnosu na raniji period.
Usluge stručnog obrazovanja su planirane u iznosu od 3.000 KM. Navedena sredstva su planirana samo za najneophodnije obuke zaposlenih iz oblasti javnih nabavki, finansija i računovodstva, reforme javne uprave i evropskih integracija, te za nabavku stručne literature za potrebe stručnog obrazovanja zaposlenih (registar  propisa u BiH, pravni savjetnik, poreski savjetnik i dr.). 

Izdaci za rad komisija su planirani u iznosu od 1.000 KM, a namijenjeni su za troškove provođenja konkursnih procedura planiranih u 2019. godini.
Izdaci za ugovore o djelu su za 2019. godinu planirani u iznosu od 22.000 KM sa pripadajućim porezima i doprinosima. Planirani godišnji neto iznos troškova po osnovu ugovora o djelu iznosi 18.000 KM, a izdaci za poreze i doprinose su u skladu sa važećim propisima planirani u iznosu od 4.000 KM. 

Napominjemo da Ured koordinatora važećim Pravilnikom o unutrašnjoj organizaciji i sistematizaciji radnih mjesta nema sistematizovana sva potrebna radna mjesta za obavljanje poslova u vezi sa provođenjem reforme javne uprave u Bosni i Hercegovini kako je predviđeno Strategijom reforme javne uprave, kao ni radna mjesta za obavljanje higijeničarskih i drugih sličnih poslova.

Stoga je potrebno u 2019. godini angažovati lica putem ugovora o djelu za obavljanje poslova u vezi sa nastavkom rada na pripremi strateškog i operativnog okvira reforme javne uprave, izrade izvještaja o ostvarenom napretku u reformi javne uprave, te za davanje mišljenja i savjeta na srednjoročne i godišnje planove rada institucija, a kako je to predviđeno Odlukama VM BiH, kao i lice za obavljanje higijeničarskih poslova.

PLANIRANI UGOVORI O DJELU U 2019. GODINI
	Red.br.
	Vrsta posla

	Mjesečni neto iznos
	Broj mjeseci
	Ukupan godišnji neto iznos

	1.
	Higijeničar


	750 KM
	12
	9.000  KM

	2.
	Rad na pripremi dokumenata strateškog i operativnog okvira reforme javne uprave i sačinjavanju izvještaja o ostvarenom napretku.
	1.000 KM
	3
	3.000  KM

	3.
	Radi obavljanja audio i video snimanja i editovanja svih javnih nastupa koordinatora za RJU uprave i i ostalih zaposlenika, kao i postavljanje i ažuriranja navedenog matrijala.
	1.000 KM
	3
	3.000 KM

	4.
	Davanje mišljenja i savjeta na srednjoročne i godišnje planove rada institucija, u skladu sa Odlukama VM BiH.
	1.000 KM 
	3
	3.000 KM

	U K U P N O

	18.000KM


12. Kapitalni izdaci  – konto 821 300

Kapitalni izdaci su za 2019. godinu planirani u ukupnom iznosu od 7.000 KM: i to

1. za nabavku tri nova Office desktop računara sa monitorom, koji će biti zamjena za računare koji su stariji od 5-7 godina i još su upotrebi, planirano je 4.350 KM; 
2. za nabavku dva nova laptopa koji će biti zamjena za dotrajale  modela planirano je 2.650 KM.
S obzirom na navedeno ističemo da, planirani iznos budžeta Ureda koordinatora za 2019. godinu u okviru gornje granice rashoda iznosi 1.443.000 KM. Navedena sredstva obuhvataju  sljedeće kategorije rashoda: bruto plate i naknade u iznosu od 978.000 KM, naknade troškova zaposlenih u iznosu od 152.000 KM, operativno-materijalne troškove u iznosu od 306.000 KM u koja sredstva su uključena i sredstva za nabavku stručnih usluga za implementaciju projekata iz oblasti reforme javne uprave u iznosu od 150.000 i kapitalne izdatke u iznosu od 7.000 KM, a kako je i navedeno u tabelarno iskazanom pregledu koji se nalazi u prilogu.
                                                            Koordinator za reformu javne uprave
                                                                              Doc. dr Dragan Ćuzulan
                                                                   ___________________________

